
སྤྱི་ཟླ9ཚེས16ཉིན། ལི་ཐང་རྫོང་འཇའ་
བ་གྲོང་རྡལ་གྱི་ཞིང་ཁར་འགྲོ་དུས། དཀར་
དམར་མཉམ་འདྲེས་ཀྱི་བོད་ཁང་གྲལ་སྟར་
འགྲིག་ཅིང་། ཁང་པའི་མདུན་རྒྱབ་ཚང་མ་
གཙང་མར་ཡོད་པ་དང་། ལམ་འགྲམ་གྱི་མེ་ཏོག་
དང་རྩི་ཤིང་རྣམས་ཀྱང་མཉམ་དུ་རྩེད་འཇོར་
རོལ་བས་མཛེས་པའི་ཁོ་ལག་རྫོགས་པའི་གྲོང་སྡེ་
རི་མོ་ཞིག་དང་གཉིས་སུ་མེད། འདི་དག་ཚང་མ་
ནི་ལོ་འདིའི་ནང་དུ་གྲོང་རྡལ་གྱིས་ཤུགས་ཆེན་
པོས་ཁོར་ཡུག་འཕྲོད་བསྟེན་བཅོས་སྐྱོང་བྱས་
ནས་གྲོང་སྡེའི་རྣམ་པ་ལ་སྔར་མེད་གྱི་འགྱུར་ལྡོག་
བྱུང་བ་རེད།

“ཨ་མྱེས་སངས་རྒྱས་ལགས། ཁྱེད་ཚང་
གི་སྒོ་འགྲམ་དུ་གཙང་སྦྲ་བྱེད་དགོས་པ་དང་གད་
སྙིགས ་གང ་བྱུང ་དུ ་མ ་དབྱུག”“ འོ ་
ཡ། གྲོགས་པོ་ཆུང་ཆུང་ཁྱོད་ཀྱིས་དྲན་སྐུལ་བྱས་
པར་ཐུགས་རྗེ་ཆེ་ཞུ། ངས་ཐོག་མཐའ་བར་
གསུམ་དུ་དེ་ལྟར་བྱེད་པར་མ་ཟད། མུ་མཐུད་
ནས་རྒྱུན་འཁྱོངས་བྱ་རྒྱུ་ཡིན”ཞེས་བཤད། སྤྱི་ཟླ
9པའི་ཚེས15ཉིན་གྱི་ཕྱི་དྲོར། འཇའ་བ་གྲོལ་
རྡལ་ཁོར་ཡུག་འཕྲོད་བསྟེན་བཅོས་སྐྱོང་ཚོགས་
ཆུང་གིས་ནམ་རྒྱུན་བཞིན་དུ་གྲོང་རྡལ་གྱི་ཁྲོམ་
ལམ་དང་ཁང་པའི་མདུན་རྒྱབ། བྱེད་སྒོའི་ཐང་
ཆེན་སོགས་ལ་གཙང་སྦྲ་བྱས་པ་དང་། དེའི་ཞོར་
དུ་ས་གནས་དེ་གའི་ཞིང་འབྲོག་མང་ཚོགས་ལ་
ཁོར་ཡུག་འཕྲོད་བསྟེན་སྲུང་སྐྱོང་དང་གད་
སྙིགས་རིགས་འབྱེད་ཀྱི་རྒྱུན་ཤེས་ཁྱབ་བསྒྲགས་
བྱས་པས། ཡུལ་མི་རྣམས་ལ་ཁོར་ཡུག་གཅེས་
སྐྱོང་དང་མི་སྒེར་གྱི་འཕྲོད་བསྟེན་སྲུང་འཛིན་
བྱེད་པའི་གོམས་གཤིས་བཟང་པོ་ཆགས་བཅུག་
རོགས་བྱས་པ་རེད།

ཤེས ་རྟོགས ་བྱུང ་བར ་གཞིགས་ན།
འཇའ་བ་གྲོང་རྡལ་གྱིས་ཟླ་རེར་མི་དམངས་སྲིད་
གཞུང་གི་ལས་སྒྲུབ་མི་སྣ་དང་། འཇའ་བ་སློབ་
ཆུང་གི་སློབ་མ། གྲོང་རྡལ་འཕྲོད་བསྟེན་ཁང་གི་
སྨན་པ་ཁག་ཅིག ཁོར་ཡུག་འཕྲོད་བསྟེན་
གཙང་སྦྲ་བཟོ་པ་བཅས་ལས་གྲུབ་པའི་ཁོར་ཡུག་
འཕྲོད་བསྟེན་བཅོས་སྐྱོང་ཚོགས་ཆུང་བཙུགས་
ནས“ལག་པ་ཆུང་བས་ལག་པ་ཆེན་པོར་འཇུ་
བའི”ཁོར་ཡུག་འཕྲོད་བསྟེན་བཅོས་སྐྱོང་གི་
གཙང་སྦྲའི་བྱེད་སྒོ་སྤེལ་མཐར། ལོ་ཚོད་དང་
ལས་གནས་ཀྱི་དབྱེ་བ་མེད་པར་གཙང་འཕྱག་གི་
ལག་ཆ་ཁྱེར་ནས་ཁྲོམ་གཞུང་དང་། གྲོང་སྡེ།
དུད་ཚང་སོགས་སུ་བསྐྱོད་ནས་ཁོར་ཡུག་གཙང་
སྦྲ་བྱེད་པ་དང་། ཁོར་ཡུག་འཕྲོད་བསྟེན་གྱི་རྒྱུན་
མཁོ་ཤེས་བྱ་བརྒྱུད་བསྒྲགས་བྱས་ནས་མི་ཚང་
མའི་ཁོར་ཡུག་འཕྲོད་བསྟེན་ལ་སྲུང་སྐྱོང་བྱེད་
པའི་འདུ་ཤེས་ཇེ་དྲག་ཏུ་བཏང་ནས། གྲོང་རྡལ་
ཡོངས་ཀྱི་ཁོར་ཡུག་འཕྲོད་བསྟེན་ལ་ཐུན་མོང་དུ་

བདག་སྐྱོང་ཡག་པོ་བྱས།
འཇའ་བ་གྲོང་རྡལ་གྱི་གཞུང་ལམ་གཡས་

གཡོན་དུ་ཁོར་ཡུག་འཕྲོད་བསྟེན་དང་འབྲེལ་
བའི་སྦྱར་ཡིག་དང་། གད་སྙིགས་རིགས་འབྱེད་
ཀྱི་དྲིལ་བསྒྲིགས་རི་མོས་མིག་དབང་རྣམ་པར་
འཕྲོག་པ་དང་། གྲོང་དམངས་མི་ཉུང་བས་སྒོ་
སྔོན་དུ་ཁོར་ཡུག་འཕྲོད་བསྟེན་གྱི་དུས་ཚིགས་
རེའི་དཔྱད་ཞིབ་རེའུ་མིག་བཀོད་ཡོད་པས།
གྲོང་དམངས་སོ་སོའི་འཕྲོད་བསྟེན་བཅོས་སྐྱོང་
གི་གནས་ཚུལ་བལྟས་པ་ཙམ་གྱིས་ཤེས་ཐུབ་པ་
གྱུར་འདུག

མི་སྡོད་སའི་ཁོར་ཡུག་བཅོས་སྐྱོང་བྱེད་
པར‘ཕྱི་ནང་མཉམ་བཅོས’བྱས་ཡོད། འཇའ་
བ་གྲོང་རྡལ་གྱི་ཏང་ཨུའི་ཧྲུའུ་ཅི་གཞོན་པ།
ཀྲེན་ཀྲང་འཇམ་དབྱངས་ཆོས་འཕེལ་གྱིས་
བཤད་རྒྱུར། འཇའ་བ་གྲོང་རྡལ་གྱིས་གཙང་
སྤྲའི་དཔྱད་བསྡུར་ཚོགས་ཆུང་བཙུགས་ནས་
དུས་བཀག་ལྟར་གྲོང་སྡེའི་ཁག་གི་ཁོར་ཡུག་
འཕྲོད་བསྟེན་ལ་ལྟ་སྐུལ་དང་། མཛུབ་ཁྲིད།
དཔྱད་བསྡུར་བཅས་བྱེད་པ་དང་། དཔྱད་
ཞིབ་བྱས་པ་བརྒྱུད་ནས་ཆེས་མཛེས་པའི་སྒོ་ར་
དང་། གཙང་སྦྲ་མི་ལེགས་པའི་བྱང་སེར་བཅས་
གདམ་གསེས་བྱས་པས། ཞིང་འབྲོག་མང་
ཚོགས་ལ་འཕྲོད་བསྟེན་གྱི་གོམས་གཤིགས་
ལེགས་པོ་ཆགས་པ་བྱས་པར་མ་ཟད། ཕྱི་ནང་
གང་ཡིན་ཡང་ཕྱོགས་ཡོངས་ནས་ཡར་ཐོན་ཡོང་
ཡོད་ཅེས་བཤད།

སྔོན་ཆད་གྲོང་དམངས་ཚེ་རིང་སྡེ་བའི་
ལས་བྱེད་པའི་གཙང་སྦྲ་ཞིབ་བཤེར་བྱེད་པར་
དོགས་ནས་ཉིན་རྒྱུན་ཡིབ་ནས་སྡོད་པ་དང་། སྡེ་
བའི་ལས་བྱེད་པས་གནས་ཚུལ་རྒྱུས་ལོན་བྱས་
རྗེས། རྒྱུན་དུ་ཁོ་ལ་འབྲེལ་བ་བྱས་ཏེ་ངང་རྒྱུད་

རིང་པོས་ཅ་ལག་བསྡུ་གསོག་བྱེད་སྟངས་དང་
གད་བདར་བྱེད་སྟངས་སོགས་ཁྲིད་པར་མ་ཟད་།
ཁོ་ལ་གཙང་སྦྲ་ལ་འབད་པ་དང་རླུང་རྒྱུག་ཏུ་

འཇུག་པ། གཙང་སྦྲ་བྱེད་པའི་གོམས་གཤིས་
བཟང་པོ་ཆགས་སུ་འཇུག་དགོས་པའི་སྐུལ་མ་
གནང་། དེ་ལྟར་ཡུན་རིང་འགོར་རྗེས་སྡེ་བའི་
ལས་བྱེད་པའི་སྣེ་ཁྲིད་དང་ལྟ་སྐུལ་འོག་ཏུ་ཚེ་
རིང་གི་གཞིས་ཁྱིམ་གཙང་ཞིང་གྲལ་འགྲིག་པོར་
གྱུར་པ་དང་ཁོ་ཡང་གཙང་སྦྲ་ཞིབ་བཤེར་བྱེད་
པར་མི་སྐྲག་པར་གྱུར་པར་མ་ཟད། སྡེ་བའི་ལས་
བྱེད་པ་སྒོ་འགྲམ་དུ་སླེབས་སྐབས་ཁོས་ཚང་མ་
ཁྱིམ་ནང་དུ་གདན་དྲངས་ནས་ཇ་འཐུང་ནས་
ངལ་གསོ་བྱེད་དུ་བཅུག

དུས་མཚུངས་སུ་འཇའ་བ་གྲོང་རྡལ་གྱིས་
དུས་བཀག་ལྟར་མི་སྣ་སྒྲིག་འཛུགས་བྱས་ནས་ཆུ་

རྐ་དང་། ཆུ་བོ། རྩྭ་ཐང་སོགས་སུ་ལོ་མང་རིང་
གསོག་འཇོག་བྱས་པའི་གད་སྙིགས་གཙང་སེལ་
བྱས་པ་དང་། ལྗང་འགྱུར་བྱེད་ཚད་ཆེ་རུ་བཏང་
ནས་ག་ས་གང་དུ་ལྗང་འགྱུར་ཡིན་པ་དང་།
ཁང་པའི་མདུན་རྒྱབ་ཚང་མར་བཙོག་ཆུ་
མེད་པ་དང་གཞུང་ལམ་བརྒྱུད་ཡུལ་དུ་གད་
སྙིགས་མེད་པ། གྲོང་རྡལ་དང་གྲོང་སྡེའི་
ཁྲོམ་གཞུང་གཙང་ཞིང་གྲལ་འགྲིག་པ་དང་།
དུས་ཐོག་ཏུ་གད་སྙིགས་དབོར་འདྲེན་པ་
བྱས་སོགས་འགན་ལེན་བྱས།

ད་ལྟ་འཇའ་བ་གྲོང་རྡལ་གྱི་རི་བོ་སྔར་
ལས་སྔོ་བ་དང་། ཆུ་བོ་སྔར་ལས་དྭངས་པ།
མཁའ་རླུང་དང་བགྲོད་ལམ་སྔར་ལས་གཙང་
བས་ཞིང་འབྲོག་མང་ཚོགས་ཀྱི་ཐོབ་ཚོར་དང་
སྐྱིད་ཚོར་སྔར་ལས་ཇེ་དྲག་ཏུ་ཕྱིན་ཡོད་པ་རེད།།

(རྟ་མགྲིན་རྡོ་རྗེས་བསྒྱུར། )

ལི་ཐང་རྫོང་འཇའ་བ་གྲོང་རྡལ་གྱིས།
གད་སྙིགས་མེད་པར་བཟོ་ནས་གྲོང་སྡེ་མཛེས་པོར་ཆགས་སུ་བཅུག།

སློབ་མ་ཚོའི་ཁོར་ཡུག་སྲུང་སྐྱོང་གི་འདུ་ཤེས་ཇེ་དྲག་ཏུ་གཏོང་
ཆེད། ཉེ་ཆར། སྡེ་རོང་རྫོང་སྐྱེ་ཁམས་ཁོར་ཡུག་ཅུས་དང་སྤུན་གསུམ་
གྲོང་རྡལ་གྱི་ལས་སྒྲུབ་ཚོགས་ཆུང་རྫོང་སློབ་འབྲིང་དུ་བསྐྱོད་དེ“ཁོར་
ཡུག་ལ་གཅེས་སྐྱོང་བྱེད་པ་དང་། ཁྱེད་དང་ང་ནས་བྱེད་མགོ་འཛུགས་
པ། ཉེ་འགྲམ་གྱི་དོན་ཆུང་ནས་བྱེད་མགོ་འཛུགས་པ”ཞེས་པའི་བརྗོད་
དོན་ལ་དམིགས་ཏེ་དགེ་སློབ་ཉིས་བརྒྱ་ལྷག་ད་ཐེངས་ཀྱི་དྲིལ་བསྒྲགས་
ཚོགས་འདུར་ཞུགས་ཡོད།

ལས་དོན་ཚོ་ཆུང་གིས་དྲིལ་བསྒྲགས་ཡིག་རིགས་དང་དངོས་
དཔེ། ཆེད་དོན་བཅས་ཀྱི་དྲིལ་བསྒྲགས་ཐབས་ལམ་བརྒྱུད་དེ་སློབ་མ་
ཚོར་འགྲོ་བ་མིའི་མདུན་དུ་ལྷགས་པའི་ཁོར་ཡུག་གི་གནད་དོན་དང་།
ཁོར་ཡུག་དང་མིའི་རིགས་ཀྱི་བདེ་ཐང་། འཚོ་བའི་ཁྲོད་ཀྱི་ཁོར་ཡུག་ལ་
གནོད་པའི་བྱ་སྤྱོད་སོགས་ཀྱི་ཐད་ནས་ཤེས་བྱ་འགྲེལ་བཤད་གང་ལེགས་
བྱས་ཤིང་། སློབ་མ་ཚོར་ཐཱན་ཉུང་བཙོག་འབུད་ཉུང་གཏོང་གི་འཕེལ་
རྒྱས་འདུ་ཤེས་དང་འཚོ་བ་རོལ་སྟངས་ཐད་དྲིལ་བསྒྲགས་བྱས་ནས་སློབ་
མ་ཡོངས་ཀྱིས་རང་ཉིད་ནས་མགོ་བཙུགས་པ་དང་རྒྱུན་གཏན་གྱི་འཚོ་བ་
ནས་མགོ་བཙུགས་ཏེ་ཐཱན་ཉུང་བཙོག་འབུད་ཉུང་གཏོང་དང་ཉེན་མེད་
འཚོ་བའི་དཔུང་ཁག་ནང་ལག་གདང་སྦྲེལ་ནས་ཞུགས་ཏེ་སྐྱེ་ཁམས་ཁོར་
ཡུག་སྲུང་སྐྱོང་གི་དྲིལ་བསྒྲགས་པ་དང་ལག་ལེན་པ་ཞིག་བྱེད་པར་སྐུལ་
འདེད་བཏང་ཡོད། དེ་རྗེས་ལས་དོན་ཚོ་ཆུང་གིས་སློབ་མ་ཚོར་ཁོར་ཡུག་
སྲུང་སྐྱོང་གི་དྲིལ་བསྒྲགས་ལག་དེབ་སྤྲད་པ་དང་སློབ་མ་ཚོས་ནན་ཏན་ངང་
ལྟ་ཀློག་བྱས་རྗེས་ཐཱན་ཉུང་བཙོག་འབུད་ཉུང་གཏོང་དང་ཉེན་མེད་འཚོ་བ་
དར་སྤེལ་གྱི་ཆོད་སེམས་དང་དད་སེམས་བརྟན་དུ་བཏང་ཡོད།

ད་ཐེངས་ཀྱི་བྱེད་སྒོ་སྤེལ་བས་སློབ་གྲྭ་དེའི་དགེ་སློབ་ཚོའི་ཐཱན་
ཉུང་ཁོར་ཡུག་སྲུང་སྐྱོང་དང་འབྱུང་འཕྲོད་ནུས་རྒྱུ་གྲོན་ཆུང་གི་འཚོ་བའི་
འདུ་ཤེས་བཅངས་ནས“ཁོར་ཡུག་སྲུང་སྐྱོང་དང་མི་ཚང་མར་འགན་
འཁྲི་ཡོད་པའི”ཁོར་ཡུག་སྲུང་སྐྱོང་གི་འདུ་ཤེས་བཙུགས་པར་མ་
ཟད། ཁོར་ཡུག་སྲུང་སྐྱོང་དང་ནུས་རྒྱུ་བསྲི་ཚགས་དང་བཙོག་འབུད་
ཉུང་གཏོང་བྱ་རྒྱུ་དེ་སློབ་གྲྭ་ཡོངས་ཀྱི་དགེ་སློབ་ཚོའི་རང་རྟོགས་ཀྱི་བྱ་
སྤྱོད་དུ་གྱུར་ཡོད་པ་རེད།། (ཀུན་དགས་བསྒྱུར། )

ད་ལོ་ནས་བཟུང་རོང་བྲག་རྫོང་གིས་སྐྱེ་ཁམས་དཔལ་ཡོན་
འཛུགས་སྐྱོང་ལ་ཕྱོགས་གང་ཅིའི་ཐད་ནས་སྐུལ་འདེད་བཏང་སྟེ་སྐྱེ་
ཁམས་ཁ་གསབ་དབུལ་སྐྱོར་དང་། སྐྱེ་ཁམས་ལས་གྲྭའི་དབུལ་སྐྱོར། སྐྱེ་
ཁམས་ལས་ཞུགས་དབུལ་སྐྱོར་བཅས་བྱས་ནས་དབུལ་ཐར་འགག་སྒྲོལ་
གྱི་གྲུབ་འབྲས་སྲ་བརྟན་རྒྱ་སྐྱེད་གཏང་རྒྱུ་དེ་ཡུལ་སྡེ་དར་རྒྱས་དང་
འབྲེལ་མཐུད་ནུས་ལྡན་བྱས་ཡོད།

ཤེས་རྟོགས་བྱུང་བར་གཞིགས་ན། རོང་བྲག་རྫོང་གི་ནགས་ས་
རྒྱ་ཁྱོན་མུའུ་ཁྲི456.87དང་ཐུན་མོང་སྤྱི་ཕན་ནགས་ཚལ་རྒྱ་ཁྱོན་མུའུ་
ཁྲི148.98ལ་ཟིན་ནས་བསྡུར་ཚད་བརྒྱ་ཆ33.6བཟུང་ཡོད། སྤྱི་ཕན་
ནགས་ཚལ་གྱི་ཁ་གསབ་དེ་ཚད་ངེས་ཅན་ཞིག་གི་ཐོག་ནས་ནགས་ཚལ་
གྱིས་ཞིང་པར་ཕན་པ་ཐོབ་པའི་འབྱུང་ཁུངས་གལ་ཆེན་ཞིག་ཏུ་གྱུར་
ཡོད། ས་གནས་དེ་གའི་མི་སེར་ཚོས“རྒྱལ་ཁབ་ཡག་པོ་དང་སྲིད་ཇུས་
ཡག་པོ་ཡོད་པས་ང་ཚོའི་འཚོ་བ་ཉིན་རེ་ལས་ཉིན་རེར་ཡག་ཏུ་འགྲོ་གི་
འདུག”ཅེས་མྱོང་ཚོར་ཟབ་མོའི་སྐད་ཆ་དེ་ལྟར་བཤད།

ད་ལོ་རོང་བྲག་རྫོང་གིས་རྨོ་བསྐྱུར་ནགས་གསོའི་གྲུབ་འབྲས་
མུའུ་ཁྲི0.6617སྲ་བརྟན་དུ་བཏང་བ་དང་ལས་གྲྭ་ལག་བསྟར་བྱ་ཡུལ་
གཙོ་བོ་བྲག་སྟེང་གྲོང་རྡལ་དང་དཔའ་དབང་ཡུལ་ཤོག། བརྒྱ་གྱུར་གྲོང་
རྡལ། དགེ་བཤེས་རྩ་གྲོང་རྡལ་བཅས་སུ་གཅིག་སྡུད་བྱས་ཡོད། ཞིང་
དོར་ནགས་གསོའི་སྲིད་ཇུས་ཀྱིས་ས་གནས་དེ་གའི་ཞིང་དོར་ཞིང་དུད་
ཀྱི་ལྟོ་གོས་གནད་དོན་བརྟན་པོའི་ངང་ཐག་གཅོད་བྱས་པར་མ་
ཟད། ཚང་མའི་བསམ་བློའི་འདུ་ཤེས་ལའང་འགྱུར་ལྡོག་བཏང་བ་
དང་། ཐོན་ལས་ཀྱི་གྲུབ་ཆ་ལེགས་སྒྲིག་བྱས་པ། སྐྱེ་ཁམས་དཔལ་
འབྱོར་ཅན་གྱི་ཐོན་ལས་འཕེལ་རྒྱས་བཏང་བ་བཅས་བྱས་ནས་སྔོ་ཞིང་
གཙང་བའི་རི་ཆུ་ཀླུང་གསུམ་གཏོད་རྒྱུར་རྒྱུན་ཆད་མེད་པར་སྐུལ་འདེད་
བཏང་ཡོད།

སྐྱེ་ཁམས་ནགས་སྲུང（རྩྭ）པ་ནི་གཞི་རིམ་གྱི་ནགས་ལས་
འཛུགས་སྐྲུན་པ་ཞིག་ཡིན་པའི་ངོས་ནས་ནགས་ཚལ་དང་རྩྭ་ཐང་གི་མེ་
སྐྱོན་དང་ནགས་ཚལ་གྱི་སྐྱེ་ཁམས་ཁོར་ཡུག་སྲུང་སྐྱོང་བྱེད་པའི་ཁྲོད་སོ་
ལྟ་བྱེད་མཁན་གྱི་ནུས་པ་ཐོན་གྱི་ཡོད། ནགས་ཚལ（རྩྭ）སྲུང་སྐྱོང་པས་
ནགས་ཚལ་དོ་དམ་སྲུང་སྐྱོང་ལ་ཤུགས་སྣོན་བརྒྱབ་པ་དང་། གྲོང་སྡེ་
དང་སྡེ་ཚན་བར་མཐུན་སྦྱོར་སྐུལ་འདེད་ཀྱི་ལམ་སྲོལ་བཙུགས་ཡོད་ལ་
ནགས་ཚལ（རྩྭ）སྲུང་སྐྱོང་པའི་མང་ཚོགས་ཀྱི་རང་བརྟེན་ནུས་པ་ཆེ་རུ་
བཏང་ནས་དབུལ་ཐར་མང་ཚོགས་བསྐྱར་དུ་མི་ཐོན་པའི་འགན་ལེན་
བྱས་ཡོད་པ་རེད།། (ཀུན་དགས་བསྒྱུར། )

མཐུན་སྒྲིལ་ནི་སྟོབས་ཡིན་ལ་ཤུགས་ཀྱང་
ཡིན་ཞིང་། མཐུན་སྒྲིལ་ནི་འཛམ་གླིང་ཞི་བདེ་དང་
རྒྱལ་ཁབ་དར་རྒྱས། མི་རིགས་འཕེལ་རྒྱས་བཅས་
ཡོང་བའི་སྔོན་འགྲོའི་ཆ་རྐྱེན་ལྟ་བུ་ཞིག་ཀྱང་ཡིན།

དེས་ན་རྒྱལ་ཁབ་དང་མི་རིགས། ཚོགས་
པ། ཐ་ན་ཁྱིམ་ཚང་སོགས་གང་ཡིན་རུང་ཕན་
ཚུན་བར་མཐུན་སྒྲིལ་ཡག་པོ་ཞིག་མེད་ན་བྱ་བ་
ཅི་ཞིག་སྒྲུབ་ཀྱང་འགྲུབ་པར་དཀའ་བའང་མི་
འགྲུབ་པས་དེས་ཉམས་ཉེན་དང་ཕམ་ཁ་སོགས་
ཅི་ཡང་འབྱུང་སྲིད་པས་ཅིས་ཀྱང་གཟབ་དགོས་
པའི་གནད་དུ་མཆིས།

སྤྱིར་མི་མང་པོ་ཞིག་ལ་མཐུན་སྒྲིལ་གྱི་
བསམ་བློ་ཡོད་པས་ཁོ་ཚོས་དུས་རྒྱུན་དུ་མཐུན་
སྒྲིལ་བྱ་དགོས་པའི་སྐོར་ནས་འབོད་སྐུལ་གཏོང་
གིན་ཡོད་པ་རེད། དཔེར་ན། ཆུང་བྱིས་པའི་
དུས་ནས་དྲིན་ཅན་ཕ་མས་ང་ཚོར་གྲོགས་པོའི་

བར་ན་མཐུན་ལམ་སྲུང་ཞིང་འཛིང་རྩོད་བྱེད་མི་
ཉན་ཞེས་ཡང་ནས་བསྐྱར་དུ་ཁ་ཏ་སློབ་གསོ་
གནང་བ་དང་། སློབ་གྲྭའི་ནང་དུ་དགེ་རྒན་རྣམ་
པས་སློབ་གྲོགས་ཀྱི་བར་ན་མཐུན་སྒྲིལ་བྱ་དགོས་
ཞེས་བསླབ་བྱ་གནད་ཀྱི་དམ་པ་ཁ་ནས་མ་ཎི་
བགྲང་བགྲང་བྱེད་བཞིན་ཡོད། དེ་ལྟར་ལས་
ཁུངས་དང་ཚོགས་པ་སོགས་སྤྱི་ཚོགས་ལས་
རིགས་ཁག་གང་ཞིག་ཡིན་རུང་སོ་སོའི་འགོ་བ་
རྣམས་ཀྱིས་ཀྱང་མཐུན་སྒྲིལ་ནི་རེ་འབྲས་ཀྱི་རྩ་བ་
དང་འཕེལ་རྒྱས་ཀྱི་སྟོབས་ཤུགས་ཡིན་ཞེས་ནན་
སྐུལ་བྱས་ལ། གླུ་བ་གླུ་མ་རྣམས་ཀྱིས་ཀྱང་མཐུན་
སྒྲིལ་གྱི་འབོད་སྐུལ་གླུ་རུ་བླངས་པ་དང་། ཟོང་
རྟགས་སྣ་མང་གི་སྟེང་དུའང་མཐུན་སྒྲིལ་ཞེས་
པའི་ཡིག་འབྲུ་བཀོལ་ཏེ་མཐུན་སྒྲིལ་ནི་ཡོད་ཚད་
ཀྱི་རྨང་གཞི་ལྟ་བུར་འབོད་སྐུལ་གཏོང་གིན་ཡོད་

པ་ནི་ཚང་མས་མིག་མཐོང་ལག་ཟིན་རེད། འོན་
ཀྱང་། མིག་སྔར་བསླབ་བྱ་དང་འབོད་སྐུལ་དེ་
དག་གིས་མི་ལ་ལའི་ཡིད་སེམས་ནང་དུ་འགུག་མ་
ཐུབ་པས་སོ་སོའི་བར་ན་འགལ་བ་དང་རྩོད་གཞི་
ཅི་རིགས་བྱུང་དང་འབྱུང་བཞིན་ཡོད་པ་རེད།
དེས་ན་འགལ་བ་དང་རྩོད་གཞི་དེ་དག་འབྱུང་
བའི་རྒྱུ་མཚན་ཅི་དང་གང་ལ་ཐུག་ཡོད་པ་བསམ་
བློ་རེ་གཏང་དགོས་པའི་གནས་སུ་སླེབས་འདུག

མཐུན་སྒྲིལ་གྱི་རྒྱབ་ན་ཡང་སྙིང་ཅི་ཞིག་
གབ་ཡོད་པ་དང་། གང་ཞིག་གིས་མཐུན་སྒྲིལ་ལ་
གནོད་བསྐྱལ་བ་རེད། སུ་ཞིག་གིས་མཐུན་སྒྲིལ་
ལ་གཏོར་བརླགས་བྱས་པ་རེད། ངས་དེ་ལྟར་
བསམ་བློ་ཞིག་གཏོང་དུས་དེའི་ཐད་ལ་ངེས་ཤེས་
ཕྲན་བུ་བྱུང་བ་ནི། མི་དང་མིའི་བར་ན་ང་རྒྱལ་
དང་ཕྲག་དོག་སོགས་དུག་ལྔའི་རྐྱེན་ལས་བྱུང་བ་

དང་། གཙོ་བོར་གྱུར་པ་ནི་རང་ངོས་ཀྱི་སྒེར་
སེམས་ཆེ་དྲགས་པ་དང་། གཞན་ཕན་གྱི་སེམས་
མི་ལྡན་པའི་རྐྱེན་དུ་གྱུར་བས་ཡིན་ལ། ང་ཚོས་
བྱ་བ་ཅི་ཞིག་སྒྲུབ་ཀྱང་བདག་གཙོ་བོར་མི་འཛིན་
པར་རང་གཞན་གཉིས་ཀའི་དོན་དུ་བསམ་བློ་
ཕྲན་བུ་རེ་གཏོང་བ་དང་། སྒེར་སེམས་རྩ་ལྟར་
དོར་ཏེ་གཞན་སེམས་སྙིང་དུ་བསྐྱངས་ན་རབ་
ཡིན་ཏེ་དེའི་སྐོར་ནས་ཤུགས་བརྒྱབ་ན་མཐུན་
སྒྲིལ་ནི་རང་ཤུགས་སུ་གྲུབ་པས་ནམ་རྒྱུན་བྱེད་
ཐབས་འདྲ་མིན་གྱི་སྒོ་ནས་མཐུན་སྒྲིལ་ལ་འབོད་
སྐུལ་གཏོང་བའི་དགོས་པ་མ་མཆིས་སོ།།

(ཀུན་དགའ་བསམ་གཏན་གྱིས་བྲིས། )

སྡེ་རོང་རྫོང་གིས་ཁོར་ཡུག་སྲུང་སྐྱོང་གི་
ཤེས་བྱ་དྲིལ་བསྒྲགས་སློབ་གྲྭར་སྤེལ།

རོང་བྲག་རྫོང་གིས་སྐྱེ་ཁམས་དབུལ་སྐྱོར་ལ་
དམ་འཛིན་བྱས་ཏེ་སྐྱེ་ཁམས་དམངས་

ཕྱུག་མངོན་འགྱུར་བྱུང་།

གཞན་ཕན་སེམས་ལས་མཐུན་སྒྲིལ་གྲུབ། རང་འདོད་སེམས་ལས་མཐུན་སྒྲིལ་བརླགས།

མཛེས་སྡུག་ལྡན་པའི་འཇའ་བ།

གད་སྙིགས་འཐུ་བཞིན་པ།

ཁམསཁམས་་པའིཔའི་་གཏམགཏམ་་ཐུངཐུང་།་།

འབྲི་ཆུ་དང་རྨ་ཆུའི་སྟོད་རྒྱུད་ཀྱི་སྐྱེ་ཁམས་སྲུང་ཡོལ་བརྟན་པོ་བསྐྲུན་དགོས།

